REPUBLIKA E SHQIPERISE
MINISTRIA E BUJQESISE DHE ZHVILLIMIT RURAL
MINISTRI

Nr. 2571/1 prot. Tirané, mé 26.3. 2020

URDHER

Nr. 141, date 26.3.2020
PER

MIRATIMIN E RREGULLORES SE FUNKSIONIMIT DHE ORGANIZIMIT TE
KOMISIONIT TE REGJISTRIMIT TE PRODUKTEVE PLEHERUESE

Né mbéshtetje té pikés 4 té nenit 102, té Kushtetutés, té pikés 2, té nenit 9 t&é ligjit 17/2020, “Pér
produktet pleh&ruese”,

URDHEROJ:

1. Miratimin e Rregullores sé Funksionimit dhe Organizimit t¢ Komisionit té Produkteve
Plehéruese, sipas tekstit gé i bashkélidhet kétij urdhéri.

2. Ngarkohet Drejtoria e Pérgjithshme e Politikave té Bujgésisé, Sigurisé Ushgimore dhe
Zhvillimit Rural, Drejtoria e Pérgjithshme Rregulatore dhe e Pérputhshmérisé né Bujgési,
Ushgim dhe Zhvillim Rural, Drejtoria e Pérgjithshme Ekonomike dhe e Shérbimeve
Mbéshtetése, Autoriteti Kombétar i Ushqgimit, pér zbatimin e kétij urdhri.

Ky urdhér hyn né fugi menjéheré dhe botohet né Fletore Zyrtare.

MINISTRI

Bledar Cuci

RREGULLORE PER ORGANIZIMIN DHE FUNKSIONIMIN
E

KOMISIONIT TE RREGJISTRIMIT TE PRODUKTEVE PLEHERUESE

KREU I

“DISPOZITA TE PERGJITHSHME

Neni 1
Objekti

Objekt i késaj rregulloreje éshté pércaktimi i rregullave té organizimit dhe funksionimit t& Komisionit
té Rregjistrimit t¢ Produkteve Plehéruese pér aplikimin, shqyrtimin, miratimin dhe Iéshimin e
Certifikatés sé Rregjistrimit dhe etiketés, dhe pér ¢éshtje té tjera té lidhura me produktet plehéruese.

Neni 2
Pérkufizime

Né kuptimin e késaj rregulloreje:
a) “Komisioni” éshté¢ Komisioni i Rregjistrimit té Produkteve Plehéruese.
b) “Ligji nr.17/2020 ” &shté Ligji nr.17/2020 “Pér produktet plehéruese”

Pérkufizimet e Ligjit nr.17/2020 kané té njéjtin kuptim né kété rregullore.

Neni 3
Baza ligjore

Komisioni i Rregjistrimit t& Produkteve Plehéruese funksionon dhe ushtron aktivitetin e tij né
pérputhje me Kushtetutén, Ligjin nr.17/2020, Kodin e Procedurave Administrative né Republikén e
Shqipérisé, Ligjin nr.8480 daté 27.05.1999 “Pér organizimin dhe funksionimin e organeve kolegjiale
té administratés shtetérore dhe enteve publike”, Ligjin nr.9131, daté 8.9.2003, “Pér rregullat e etikés
né administratén publike”, dhe aktet nénligjore pérkatése té miratuara né bazé té tyre.

Neni 4
Parimet e veprimtarisé

Né veprimtariné e tij Komisioni respekton parimet e:
a) Ligjshmérisé.
b) Barazisé dhe mosdiskriminimit.
c) Shqyrtimit brenda afateve.
d) Transparencés.
e) Mobrojtjen e té dhénave personale dhe sekretit tregtar.
f) Parimit té ekonomisé, eficencés dhe efektivitetit.
g) Parimit té llogaridhénies.

KREU Il
ORGANIZIMI DHE VEPRIMTARIA

Neni 5
Organizimi

1. Komisioni éshté organ kolegjial, i pérhershém, gé ushtron aktivitetin e tij né Ministriné
e Bujgésisé dhe Zhvillimit Rural.

2. Komisioni pérbéhet nga 7 anétaré:

a) zévendésministri, i cili kryeson komisionin;

b) dy pérfagésues nga SPPP-ja né ministri, i caktuar me urdhér té ministrit;

c) njé pérfagésues nga laboratori i referencés, i caktuar me urdhér té ministrit;

¢) njé pérfagésues nga Agjencité Pérgjegjése pér Késhillimin Bujgésor;

d) njé pérfagésues nga ministria pérgjegjése pér mjedisin;

dh) njé pérfagésues nga shogatat e fermeréve.

3. Sekretar i komisionit té regjistrimit té produkteve plehéruese éshté specialisti gé mbulon
produktet plehéruese prané SPPP-sé né ministri. Ministri né ményré té pérkohshme cakton né kété
detyré njé népunés civil té ministrisé.

4. Sekretari administron aplikimet, kérkesat dhe dokumentacionin, mban procesverbalin e
mbledhjes, harton projektvendimet, vendimet dhe kryen cdo detyré tjetér pér mbarévajtjen e punés, si
dhe kryen detyrat e caktuara nga kryetari. Sekretari i komisionit pérditéson né fagen e ministrisé
formularin dhe dokumentacionin gé duhet té paragesé ¢cdo subjekt aplikues dhe harton dhe publikon
udhézues.

5. Kryetari dhe anétari i komisionit liroht nga detyra kur:

a) nuk éshté né marrédhénie pune me institucionin pérkatés,

b) nuk ushtron detyrén pér 3 mbledhje rresht,

c) dénohet me vendim penal té formés sé preré pér kryerjen e njé vepre penale,

d) pér arsye té tjera té parashikuara nga ligji.

Neni 6
Kryetari dhe anétarét e komisionit

1. Kryetari drejton dhe organizon veprimtariné e komisionit, nénshkruan aktet e miratuara. Kryetari
né veprimtaring e tij asistohet nga sekretari i komisionit.

2. Kryetari delegon kryerjen e detyrave té vecanta gé ligji nuk i ngarkon njé subjekti té caktuar.

3. Anétarét e komisionit marrin pjesé rregullisht né mbledhje. Anétarét kané té drejté qé para
mbledhes té njihen me rendin e dités, dokumentacionin, dhe me projektvendimet.

Neni 7

Struktura pérgjegjése pér produktet plehéruese dhe personeli ndihmés
1. SPPP zhvillon proceduarat gé lidhen me regjistrimin e produkteve plehéruese, né pérputhje me
kérkesat e ligjit dhe akteve té brendshme té ministrisé, ndjek e monitoron aktivitetin e produkteve
plehéruese né nivel gendror dhe rajonal, né zbatim té kétij ligji.
2. Personeli i ministrisé kyen cdo detyré ose jep ¢cdo informacion té kérkuar nga kryetari i komisionit
ose me urdhér té Sekretarit té Pérgjithshém té ministrisé.

Neni 8
Rendi i dités

Mbledhja e Komisionit zhvillohet né bazé té njé rendi dite té pércaktuar.

Kryetari i Komisionit vendos pér rendin e dités, né bashképunim me sekretarin dhe SPPP.

Né rendin e dités pérfshihen té gjitha kérkesat duke respektuar radhén e aplikimeve online té
kérkesave. Né rast kur ka kérkesa né formé shkresore ato futen né radhé sipas datés sé paraqgitjes né
raport me radhén e aplikimeve online.

Rendi i dités ndryshon me shumicé té thjeshté, me kérkesé té kryetarit ose njé anétari té komisionit.
Kérkesat pér vendimarrje gé nuk lidhen me aplikime shqyrton gjithmoné né fund té mbledhjes.

Neni 9
Mbledhja dhe votimi

1. Kryetari i Komisionit, ose sekretari me porosi té kryetarit, njofton anétarét dhe subjektet e
tjera té pércaktuara nga kryetari, né rrugé elektronike, pér thirrjen e mbledhjes sé Komisionit.

2. Njoftimi pér mbledhje pérmban rendin e dités dhe dokumentacionin shogérues.

2. Mbledhjet e Komisionit jané té vlefshme vetém nése né té jané té pranishém shumica e thjeshté e
anétaré, njé prej té ciléve duhet té jeté kryetari.

3. Komisioni vendos mbi bazé dokumentesh me 2/3 e anétaréve té pranishém. Anétarét e Komisionit
nuk mund té abstenojné. VVotimi béhet i hapur, anétarét votojné duke filluar nga anétari mé i ri né
moshé. Kryetari voton i fundit.

NEé rast votash té barabarta, vota e kryetarit pércaktuese.

4. Anétarét e Komisionit qé kané pengesé ligjore, nuk duhet té jené té pranishém gjaté shqyrtimit,
diskutimit dhe votimit té ¢éshtjes ku kané pengeseé ligjore.

5. Né mbledhjet e Komisionit mund té ftohen té marrin pjesé punonjés té ministrisé ose té
institucioneve té varésisé ose eksperté té fushave té caktuara, pa té drejté vote.

6. Gjaté zhvillimit t¢ mbledhjes respektohen, por pa u kufizuar né to, rregullat e méposhtme:

a) Respektimi i orarit té caktuar pér zhvillimin e mbledhjes nga anétarét;

b) Respektimi i rendit té dités gjaté zhvillimit té mbledhjes;

c) Respektimi i kohés né dispozicion té anétaréve pjesémarrés pér té parashtruar géndrimin e tyre té
ndryshém, nése ka, e cila pércaktohet nga kryetari.

¢) Cdo veprim tjetér té nevojshém pér mbarévajtjen e mbledhjes.

Neni 10
Vendimet e Komisionit

1. Komisioni shgyrton né ményré té ploté aplikimin mbi :

a) etiketén pérfundimtare té produktit plehérues, bazuar né etiketén e paraqitur nga aplikanti;

b) regjistrimin e produkteve plehéruese né proceduré regjistrimi;

c) riregjistrimin e produkteve plehéruese, sipas pércaktimeve té pikés 1, té nenit 13, té ligjit;

d) cregjistrimin e produkteve plehéruese, sipas pércaktimeve té pikés 2, té nenit 13, té ligjit;

e) modifikimin e dokumentit té regjistrimit té produktit plehérues, sipas pércaktimeve té pikés 3, té
nenit 13, té ligjit.

2. Komisioni, pas shgyrtimit té kérkesés vendos:

a) Miratimin e rregjistrimit dhe etiketés pérfundimtare; rirregjistrimin; c¢regjistrimin e produkteve
plehéruese; modifikimin e dokumentit té regjistrimit té produktit plehérues.

b) refuzimin e kérkesés,

c) kthimin e kérkesés pér plotésim dokumentacioni,

d) kalimin e marrjes né shqyrtim té kérkesés né mbledhjen e radhés dhe kryerjen e veprimeve té
caktuara

3. Vendimi, Certifikata e Rregjistrimit dhe Etiketa, nénshkruhen nga Kryetari dhe sekretari i
komisionit, ndérsa procesverbali i mbledhjes nénshkruhet nga kryetari, anétarét e komisionit dhe
sekretari.

4. Kopje té vendimit, Certifikata e Rregjistrimit dhe Etiketa, procesverbalit dhe dokumentacioni té
paragitur depozitohen né arkivén e ministrisé, brenda 10 dité pune nga data e dhénies sé vendimit.

5. Sekretari i Komisonit, pér géllime statistikore, mban njé rregjistér né té cilin shénohen :

a) Té dhénat e aplikuesit dhe data e aplikimit,

b) dispozitivi pér secilin aplikimin,

c) prodhuesin,

d) importuesin.

6.Sekretari jep infomacion té pérditésuar né ményré elektronike, pér zévéndés ministrin pérgjegjés
pér bujgésiné dhe sekretarin e pérgjithshém té ministries né lidhje me produktet plehéruese té
rregjistruara.

Neni 11
Afatet e vlefshmérisé sé rregjistrimit té produkteve plehéruese

1. Afati | vlefshmérisé sé rregjistrimit té produkteve pleheruese éshté si vijon:
a) produktet plehéruese inorganike, me afat 4 vjecar
b) produktet plehéruese organike, me afat 4 vjecar
c) produktet plehéruese organo-minerare, me afat 4 vjecar
¢) produktet plehéruese bazuar né elemente ushqyese dytésore, me afat 5 vjecar
d) produktet plehéruese bazuar né mikroelemente, me afat 5 vjecar
dh) produktet plehéruese me veprim specifik (frenuesit, biostimulantét e biméve), me afat 7 vjecar

e) produktet plehéruese té vecanta, me afat 7 vjecar

€) korrektuesit, me afat 7 vjecar

f) substratet e kultivimit (rritjes), me afat 5 vjecar;

g) pérmirésuesit e tokés, me afat 7 vjecar;

gj) materialet organike té destinuara pér prodhimin e produkteve plehéruese organo-minerare, me
afat 5 vjecar.

Neni 12
Afati dhe vendimarrja

1. Komisioni merr vendim né themel pér rregjistrimin e produkteve plehéruese, pér c¢do
aplikim/kérkesé brenda afatit 20 ditor nga data e aplikimit né ményré té ploté gé pérfshin dhe
paragitjen e mostrés.

2. Komisioni merr vendime té tjera sipas afateve té parashikuara né ligj ose akte nénligjore.
3. Komisioni, né kryerjen e veprimeve proceduriale vendos afate té arsyeshme pér kryerjen e
tyre por jo mé té gjata se afatet ligjore
4. Komisioni mblidhet jo mé pak se 1 heré né muaj.
Neni 13
Pérjashtimi

1. Kryetari ose anétari i Komisionit nuk merr pjesé né vendimmarrjen mbi njé ankesé, kur ai gjendet
né njé nga rastet e konfliktit té interesit té parashikuar né ligjin nr. 9367, daté 7.4.2005 “Pér
parandalimin e konfliktit t€ interesave n€ ushtrimin e funksioneve publike”, 1 ndryshuar, ose ka njé
pengesé ligjore.

2. Kur ekzistojné shkaget e mésipérme, anétari i Komisionit njofton menjéheré kryetarin, i cili vendos
mbi pérjashtimin. Pérjashtimi i kryetarit vendoset nga ministri.

Neni 14
Konfidencialiteti i t& dhénave

1. Anétarét e Komisionit, sekretari, anétarét e SPPP dhe c¢do person tjetér gé né ushtrimin e detyrave
té tyre né kuadér té njé procedure vendimmarrjeje pér shqyrtimin e njé kérkese, ruajné té dhénat
personale dhe té dhénat gé lidhen me sekrete tregtare.

2. Kryetari i Komisionit, né pérputhje me kuadrin ligjor né fugi, merr masat pér ruajtjen e té dhénave
personale dhe té dhénave gé pérbéjné sekret shtetéror apo tregtar.

3. Publikimi i t& dhénave si detryim gé rrjedh nga ligji ose aktet nénligjore béhet pér aq sa ligji ose
aktet nénligjore detyron publikim té dhénash.

